
ತತಃ ಕಿಮಾಪ್ತವಾನ್ ರಾಮಃ ಫಲಂ ತದ್ವಕ್ತುಮರ್ಹಸಿ .. 1..

ಸೂತ ಉವಾಚ ..

ರಾವಣೇನಯದಾ ಸೀತಾಽಪಹೃತಾ ಜನಕಾತ್ಮಜಾ .

ತದಾ ವಿಯೋಗದುಃಖೇನ ವಿಲಪನ್ನಾಸ ರಾಘವಃ .. 2..
ನಿರ್ನಿದ್ರೋ ನಿರಹಂಕಾರೋ ನಿರಾಹಾರೋ ದಿವಾನಿಶಂ .

ಮೋಕ್ತುಮೈಚ್ಛತ್ತತಃ ಪ್ರಾಣಾನ್ಸಾನುಜೋ ರಘುನಂದನಃ .. 3..
ಲೋಪಾಮುದ್ರಾಪತಿರ್ಜ್ಞಾತ್ವಾ ತಸ್ಯ ಸನ್ನಿಧಿಮಾಗಮತ್ .

ಅಥ ತಂ ಬೋಧಯಾಮಾಸ ಸಂಸಾರಾಸಾರತಾಂ ಮುನಿಃ .. 4..
ಅಗಸ್ತ್ಯ ಉವಾಚ ..

ಕಿಂ ವಿಷೀದಸಿ ರಾಜೇಂದ್ರ ಕಾಂತಾ ಕಸ್ಯ ವಿಚಾರ್ಯತಾಂ .

ಜಡಃ ಕಿಂ ನು ವಿಜಾನಾತಿ ದೇಹೋಽಯಂ ಪಾಂಚಭೌತಿಕಃ .. 5..
ನಿರ್ಲೇಪಃ ಪರಿಪೂರ್ಣಶ್ಚ ಸಚ್ಚಿದಾನಂದವಿಗ್ರಹಃ .
ಆತ್ಮಾ ನ ಜಾಯತೇ ನೈವ ಮ್ರಿಯತೇ ನ ಚ ದುಃಖಭಾಕ್ .. 6..

ಸೂರ್ಯೋಽಸೌ ಸರ್ವಲೋಕಸ್ಯ ಚಕ್ಷುಷ್ಟ್ವೇನ ವ್ಯವಸ್ಥಿತಃ .
ತಥಾಪಿ ಚಾಕ್ಷುಷೈರ್ದೋಷೈರ್ನ ಕದಾಚಿದ್ವಿಲಿಪ್ಯತೇ .. 7..
ಸರ್ವಭೂತಾಂತರಾತ್ಮಾಪಿ ತದ್ವದ್ದೃಶ್ಯೈರ್ನ ಲಿಪ್ಯತೇ .
ದೇಹೋಽಪಿ ಮಲಪಿಂಡೋಽಯಂ ಮುಕ್ತಜೀವೋ ಜಡಾತ್ಮಕಃ .. 8..
ದಹ್ಯತೇ ವಹ್ನಿನಾ ಕಾಷ್ಠೈಃ ಶಿವಾದ್ಯೈರ್ಭಕ್ಷ್ಯತೇಽಪಿ ವಾ .

ತಥಾಪಿ ನೈವ ಜಾನಾತಿ ವಿರಹೇ ತಸ್ಯ ಕಾ ವ್ಯಥಾ .. 9..

ಸುವರ್ಣಗೌರೀ ದೂರ್ವಾಯಾ ದಲವಚ್ಛ್ಯಾಮಲಾಪಿ ವಾ .

ಪೀನೋತ್ತುಂಗಸ್ತನಾಭೋಗಭುಗ್ನಸೂಕ್ಷ್ಮವಲಗ್ನಿಕಾ .. 10..

ಬೃಹನ್ನಿತಂಬಜಘನಾ ರಕ್ತಪಾದಸರೋರುಹಾ .

ರಾಕಾಚಂದ್ರಮುಖೀ ಬಿಂಬಪ್ರತಿಬಿಂಬರದಚ್ಛದಾ .. 11..

ನೀಲೇಂದೀವರನೀಕಾಶನಯನದ್ವಯಶೋಭಿತಾ .

ಮತ್ತಕೋಕಿಲಸಁಲ್ಲಾಪಾ ಮತ್ತದ್ವಿರದಗಾಮಿನೀ .. 12..
ಕಟಾಕ್ಷೈರನುಗೃಹ್ಣಾತಿ ಮಾಂ ಪಂಚೇಷುಶರೋತ್ತಮೈಃ .
ಇತಿಯಾಂ ಮನ್ಯತೇ ಮೂಢ ಸ ತು ಪಂಚೇಷುಶಾಸಿತಃ .. 13..
ತಸ್ಯಾವಿವೇಕಂ ವಕ್ಷ್ಯಾಮಿ ಶೃಣುಷ್ವಾವಹಿತೋ ನೃಪ .

ನ ಚ ಸ್ತ್ರೀ ನ ಪುಮಾನೇಷ ನೈವ ಚಾಯಂ ನಪುಂಸಕಃ .. 14..
ಅಮೂರ್ತಃ ಪುರುಷಃ ಪೂರ್ಣೋ ದ್ರಷ್ಟಾ ದೇಹೀ ಸ ಜೀವಿನಃ .
ಯಾ ತನ್ವಂಗೀ ಮೃದುರ್ಬಾಲಾ ಮಲಪಿಂಡಾತ್ಮಿಕಾ ಜಡಾ .. 15..

ಸಾ ನ ಪಶ್ಯತಿ ಯತ್ಕಿಂಚಿನ್ನ ಶೃಣೋತಿ ನ ಜಿಘ್ರತಿ .

ಚರ್ಮಮಾತ್ರಾ ತನುಸ್ತಸ್ಯಾ ಬುದ್ಧ್ವಾ ತ್ಯಕ್ಷಸ್ವ ರಾಘವ .. 16..

ಯಾ ಪ್ರಾಣಾದಧಿಕಾ ಸೈವ ಹಂತ ತೇ ಸ್ಯಾದ್ಘೃಣಾಸ್ಪದಂ .

ಜಾಯಂತೇ ಯದಿ ಭೂತೇಭ್ಯೋ ದೇಹಿನಃ ಪಾಂಚಭೌತಿಕಾಃ .. 17..
ಆತ್ಮಾ ಯದೇಕಲಸ್ತೇಷು ಪರಿಪೂರ್ಣಃ ಸನಾತನಃ .
ಕಾ ಕಾಂತಾ ತತ್ರ ಕಃ ಕಾಂತಃ ಸರ್ವ ಏವ ಸಹೋದರಾಃ .. 18..
ನಿರ್ಮಿತಾಯಾಂ ಗೃಹಾವಲ್ಯಾಂ ತದವಚ್ಛಿನ್ನತಾಂ ಗತಂ .

ನಭಸ್ತಸ್ಯಾಂ ತು ದಗ್ಧಾಯಾಂ ನ ಕಾಂಚಿತ್ಕ್ಷತಿಮೃಚ್ಛತಿ .. 19..

ತದ್ವದಾತ್ಮಾಪಿ ದೇಹೇಷು ಪರಿಪೂರ್ಣಃ ಸನಾತನಃ .
ಹನ್ಯಮಾನೇಷು ತೇಷ್ವೇವ ಸ ಸ್ವಯಂ ನೈವ ಹನ್ಯತೇ .. 20..
ಹಂತಾ ಚೇನ್ಮನ್ಯತೇ ಹಂತುಂ ಹತಶ್ಚೇನ್ಮನ್ಯತೇ ಹತಂ .

ತಾವುಭೌ ನ ವಿಜಾನೀತೋ ನಾಯಂ ಹಂತಿ ನ ಹನ್ಯತೇ .. 21..
ಅಸ್ಮಾನ್ನೃಪಾತಿದುಃಖೇನ ಕಿಂ ಖೇದಸ್ಯಾಸ್ತಿ ಕಾರಣಂ .

ಸ್ವಸ್ವರೂಪಂ ವಿದಿತ್ವೇದಂ ದುಃಖಂ ತ್ಯಕ್ತ್ವಾ ಸುಖೀ ಭವ .. 22..

ರಾಮಉವಾಚ ..

ಮುನೇ ದೇಹಸ್ಯ ನೋ ದುಃಖಂ ನೈವ ಚೇತ್ಪರಮಾತ್ಮನಃ .
ಸೀತಾವಿಯೋಗದುಃಖಾಗ್ನಿರ್ಮಾಂ ಭಸ್ಮೀಕುರುತೇ ಕಥಂ .. 23..

ಸದಾಽನುಭೂಯತೇಯೋಽರ್ಥಃ ಸ ನಾಸ್ತೀತಿ ತ್ವಯೇರಿತಃ .
ಜಾಯಾತಾಂ ತತ್ರ ವಿಶ್ವಾಸಃ ಕಥಂ ಮೇ ಮುನಿಪುಂಗವ .. 24..

ಅನ್ಯೋಽತ್ರ ನಾಸ್ತಿ ಕೋ ಭೋಕ್ತಾ ಯೇನ ಜಂತುಃ ಪ್ರತಪ್ಯತೇ .
ಸುಖಸ್ಯ ವಾಪಿ ದುಃಖಸ್ಯ ತದ್ಬ್ರೂಹಿ ಮುನಿಸತ್ತಮ .. 25..

ಅಗಸ್ತ್ಯ ಉವಾಚ ..

ದುರ್ಜ್ಞೇಯಾ ಶಾಂಭವೀ ಮಾಯಾ ತಯಾ ಸಂಮೋಹ್ಯತೇ ಜಗತ್ .

ಮಾಯಾ ತು ಪ್ರಕೃತಿಂ ವಿದ್ಯಾನ್ಮಾಯಿನಂ ತು ಮಹೇಶ್ವರಂ .26..

ತಸ್ಯಾವಯವಭೂತೈಸ್ತು ವ್ಯಾಪ್ತಂ ಸರ್ವಮಿದಂ ಜಗತ್.

ಸತ್ಯಜ್ಞಾನಾತ್ಮಕೋಽನಂತೋ ವಿಭುರಾತ್ಮಾ ಮಹೇಶ್ವರಃ .. 27..
ತಸ್ಯೈವಾಂಶೋ ಜೀವಲೋಕೇ ಹೃದಯೇ ಪ್ರಾಣಿನಾಂ ಸ್ಥಿತಃ .
ವಿಸ್ಫುಲಿಂಗಾ ಯಥಾ ವಹ್ನೇರ್ಜಾಯಂತೇ ಕಾಷ್ಠಯೋಗತಃ .. 28..
ಅನಾದಿಕರ್ಮಸಂಬದ್ಧಾಸ್ತದ್ವದಂಶಾ ಮಹೇಶಿತುಃ .
ಅನಾದಿವಾಸನಾಯುಕ್ತಾಃ ಕ್ಷೇತ್ರಜ್ಞಾ ಇತಿ ತೇ ಸ್ಮೃತಾಃ .. 29..
ಮನೋ ಬುದ್ಧಿರಹಂಕಾರಶ್ಚಿತ್ತಂ ಚೇತಿ ಚತುಷ್ಟಯಂ .

ಅಂತಃಕರಣಮಿತ್ಯಾಹುಸ್ತತ್ರ ತೇ ಪ್ರತಿಬಿಂಬಿತಾಃ .. 30..
ಜೀವತ್ವಂ ಪ್ರಾಪ್ನುಯುಃ ಕರ್ಮಫಲಭೋಕ್ತಾರ ಏವ ತೇ .
ತತೋ ವೈಷಯಿಕಂ ತೇಷಾಂ ಸುಖಂ ವಾ ದುಃಖಮೇವ ವಾ .. 31..

ತ ಏವ ಭುಂಜತೇ ಭೋಗಾಯತನೇಽಸ್ಮಿನ್ ಶರೀರಕೇ .
ಸ್ಥಾವರಂ ಜಂಗಮಂ ಚೇತಿ ದ್ವಿವಿಧಂ ವಪುರುಚ್ಯತೇ .. 32..
ಸ್ಥಾವರಾಸ್ತತ್ರ ದೇಹಾಃ ಸ್ಯುಃ ಸೂಕ್ಷ್ಮಾ ಗುಲ್ಮಲತಾದಯಃ .
ಅಂಡಜಾಃ ಸ್ವೇದಜಾಸ್ತದ್ವದುದ್ಭಿಜ್ಜಾ ಇತಿ ಜಂಗಮಾಃ .. 33..
ಯೋನಿಮನ್ಯೇ ಪ್ರಪದ್ಯಂತೇ ಶರೀರತ್ವಾಯ ದೇಹಿನಃ .

ಸ್ಥಾಣುಮನ್ಯೇಽನುಸಂಯಂತಿಯಥಾಕರ್ಮಯಥಾಶ್ರುತಂ .. 34..

ಸುಖ್ಯಹಂ ದುಃಖ್ಯಹಂ ಚೇತಿ ಜೀವ ಏವಾಭಿಮನ್ಯತೇ .
ನಿರ್ಲೇಪೋಽಪಿ ಪರಂ ಜ್ಯೋತಿರ್ಮೋಹಿತಃ ಶಂಭುಮಾಯಯಾ .. 35..

ಕಾಮಃ ಕ್ರೋಧಸ್ತಥಾ ಲೋಭೋ ಮದೋ ಮಾತ್ಸರ್ಯಮೇವ ಚ .

ಮೋಹಶ್ಚೇತ್ಯರಿಷಡ್ವರ್ಗಮಹಂಕಾರಗತಂ ವಿದುಃ .. 36..
ಸ ಏವ ಬಧ್ಯತೇ ಜೀವಃ ಸ್ವಪ್ನಜಾಗ್ರದವಸ್ಥಯೋಃ .
ಸುಷುಪ್ತೌ ತದಭಾವಾಚ್ಚ ಜೀವಃ ಶಂಕರತಾಂ ಗತಃ .. 37..
ಸ ಏವಮಾಯಾಸಂಸ್ಪೃಷ್ಟಃ ಕಾರಣಂ ಸುಖದುಃಖಯೋಃ .
ಶುಕ್ತೋ ರಜತವದ್ವಿಶ್ವಂ ಮಾಯಯಾ ದೃಶ್ಯತೇ ಶಿವೇ .. 38..
ತತೋ ವಿವೇಕಜ್ಞಾನೇನ ನ ಕೋಽಪ್ಯತ್ರಾಸ್ತಿ ದುಃಖಭಾಕ್ .

ತತೋ ವಿರಮ ದುಃಖಾತ್ತ್ವಂ ಕಿಂ ಮುಧಾ ಪರಿತಪ್ಯಸೇ .. 39..
ಶ್ರೀರಾಮಉವಾಚ ..

ಮುನೇ ಸರ್ವಮಿದಂ ತಥ್ಯಂ ಯನ್ಮದಗ್ರೇ ತ್ವಯೇರಿತಂ .

ತಥಾಪಿ ನ ಜಹಾತ್ಯೇತತ್ಪ್ರಾರಬ್ಧಾದೃಷ್ಟಮುಲ್ಬಣಂ .. 40..

ಮತ್ತಂ ಕುರ್ಯಾದ್ಯಥಾ ಮದ್ಯಂ ನಷ್ಟಾವಿದ್ಯಮಪಿ ದ್ವಿಜಂ .

ತದ್ವತ್ಪ್ರಾರಬ್ಧಭೋಗೋಽಪಿ ನ ಜಹಾತಿ ವಿವೇಕಿನಂ .. 41..

ತತಃ ಕಿಂ ಬಹುನೋಕ್ತೇನ ಪ್ರಾರಬ್ಧಸಚಿವಃ ಸ್ಮರಃ .
ಬಾಧತೇ ಮಾಂ ದಿವಾರಾತ್ರಮಹಂಕಾರೋಽಪಿ ತಾದೃಶಃ .. 42..
ಅತ್ಯಂತಪೀಡಿತೋ ಜೀವಃ ಸ್ಥೂಲದೇಹಂ ವಿಮುಂಚತಿ .

ತಸ್ಮಾಜ್ಜೀವಾಪ್ತಯೇ ಮಹ್ಯಮುಪಾಯಃ ಕ್ರಿಯತಾಂ ದ್ವಿಜ .. 43..

ಇತಿ ಶ್ರೀಪದ್ಮಪುರಾಣೇ ಉಪರಿಭಾಗೇ ಶಿವಗೀತಾಸೂಪನಿಷತ್ಸು
ಬ್ರಹ್ಮವಿದ್ಯಾಯಾಂಯೋಗಶಾಸ್ತ್ರೇ ಶಿವರಾಘವಸಂವಾದೇ
ವೈರಾಗ್ಯೋಪದೇಹೋ ನಾಮ ದ್ವಿತೀಯೋಽಧ್ಯಾಯಃ .. 2 ..

ಅಥ ತೃತೀಯೋಽಧ್ಯಾಯಃ ..
ಅಗಸ್ತ್ಯ ಉವಾಚ ..

ನ ಗೃಹ್ಣಾತಿ ವಚಃ ಪಥ್ಯಂ ಕಾಮಕ್ರೋಧಾದಿಪೀಡಿತಃ .
ಹಿತಂ ನ ರೋಚತೇ ತಸ್ಯ ಮುಮೂರ್ಷೋರಿವ ಭೇಷಜಂ .. 1..

ಮಧ್ಯೇಸಮುದ್ರಂ ಯಾ ನೀತಾ ಸೀತಾ ದೈತ್ಯೇನ ಮಾಯಿನಾ .

ಆಯಾಸ್ಯತಿ ನರಶ್ರೇಷ್ಠ ಸಾ ಕಥಂ ತವ ಸಂನಿಧಿಂ .. 2..

ಬಧ್ಯಂತೇ ದೇವತಾಃ ಸರ್ವಾ ದ್ವಾರಿ ಮರ್ಕಟಯೂಥವತ್ .

ಕಿಂ ಚ ಚಾಮರಧಾರಿಣ್ಯೋ ಯಸ್ಯ ಸಂತಿ ಸುರಾಂಗನಾಃ .. 3..
ಭುಂಕ್ತೇ ತ್ರಿಲೋಕೀಮಖಿಲಾಂಯಃ ಶಂಭುವರದರ್ಪಿತಃ .
ನಿಷ್ಕಂಟಕಂ ತಸ್ಯ ಜಯಃ ಕಥಂ ತವ ಭವಿಷ್ಯತಿ .. 4..

ಇಂದ್ರಜಿನ್ನಾಮ ಪುತ್ರೋ ಯಸ್ತಸ್ಯಾಸ್ತೀಶವರೋದ್ಧತಃ .
ತಸ್ಯಾಗ್ರೇ ಸಂಗರೇ ದೇವಾ ಬಹುವಾರಂ ಪಲಾಯಿತಾಃ .. 5..
ಕುಂಭಕರ್ಣಾಹ್ವಯೋ ಭ್ರಾತಾ ಯಸ್ಯಾಸ್ತಿ ಸುರಸೂದನಃ .
ಅನ್ಯೋ ದಿವ್ಯಾಸ್ತ್ರಸಂಯುಕ್ತಶ್ಚಿರಜೀವೀ ಬಿಭೀಷಣಃ .. 6..
ದುರ್ಗಂ ಯಸ್ಯಾಸ್ತಿ ಲಂಕಾಖ್ಯಂ ದುರ್ಜೇಯಂ ದೇವದಾನವೈಃ .
ಚತುರಂಗಬಲಂಯಸ್ಯ ವರ್ತತೇ ಕೋಟಿಸಂಖ್ಯಯಾ .. 7..

ಏಕಾಕಿನಾ ತ್ವಯಾ ಜೇಯಃ ಸ ಕಥಂ ನೃಪನಂದನ .

ಆಕಾಂಕ್ಷತೇ ಕರೇ ಧರ್ತುಂ ಬಾಲಶ್ಚಂದ್ರಮಸಂಯಥಾ .

ತಥಾ ತ್ವಂ ಕಾಮಮೋಹೇನ ಜಯಂ ತಸ್ಯಾಭಿವಾಂಛಸಿ .. 8..

ಶ್ರೀರಾಮಉವಾಚ ..

ಕ್ಷತ್ರಿಯೋಽಹಂ ಮುನಿಶ್ರೇಷ್ಠ ಭಾರ್ಯಾ ಮೇ ರಕ್ಷಸಾ ಹೃತಾ .

ಯದಿ ತಂ ನ ನಿಹನ್ಮ್ಯಾಶು ಜೀವನೇ ಮೇಽಸ್ತಿ ಕಿಂ ಫಲಂ .. 9..

ಅತಸ್ತೇ ತತ್ತ್ವಬೋಧೇನ ನ ಮೇ ಕಿಂಚಿತ್ಪ್ರಯೋಜನಂ .

ಕಾಮಕ್ರೋಧಾದಯಃ ಸರ್ವೇ ದಹಂತ್ಯೇತೇ ತನುಂ ಮಮ .. 10..

ಅಹಂಕಾರೋಽಪಿ ಮೇ ನಿತ್ಯಂ ಜೀವನಂ ಹಂತುಮುದ್ಯತಃ .
ಹೃತಾಯಾಂ ನಿಜಕಾಂತಾಯಾಂ ಶತ್ರುಣಾಽವಮತಸ್ಯ ವಾ .. 11..

ಯಸ್ಯ ತತ್ತ್ವಬುಭುತ್ಸಾ ಸ್ಯಾತ್ಸ ಲೋಕೇ ಪುರುಷಾಧಮಃ .
ತಸ್ಮಾತ್ತಸ್ಯ ವಧೋಪಾಯಂ ಲಂಘಯಿತ್ವಾಂಬುಧಿಂ ರಣೇ .. 12..
ಅಗಸ್ತ್ಯ ಉವಾಚ ..

ಏವಂ ಚೇಚ್ಛರಣಂಯಾಹಿ ಪಾರ್ವತೀಪತಿಮವ್ಯಯಂ .

ಸ ಚೇತ್ಪ್ರಸನ್ನೋ ಭಗವಾನ್ವಾಂಛಿತಾರ್ಥಂ ಪ್ರದಾಸ್ಯತಿ .. 13..

ದೇವೈರಜೇಯಃ ಶಕ್ರಾದ್ಯೈರ್ಹರಿಣಾ ಬ್ರಹ್ಮಣಾಪಿ ವಾ .

ಸ ತೇ ವಧ್ಯಃ ಕಥಂ ವಾ ಸ್ಯಾಚ್ಛಂಕರಾನುಗ್ರಹಂ ವಿನಾ ..

ಅತಸ್ತ್ವಾಂ ದೀಕ್ಷಯಿಷ್ಯಾಮಿ ವಿರಜಾಮಾರ್ಗಮಾಶ್ರಿತಃ .
ತೇನ ಮಾರ್ಗೇನ ಮರ್ತ್ಯತ್ವಂ ಹಿತ್ವಾ ತೇಜೋಮಯೋ ಭವ .. 15..

ಯೇನ ಹತ್ವಾ ರಣೇ ಶತ್ರೂನ್ಸರ್ವಾನ್ಕಾಮಾನವಾಪ್ಸ್ಯಸಿ .

ಭುಕ್ತ್ವಾ ಭೂಮಂಡಲೇ ಚಾಂತೇ ಶಿವಸಾಯುಜ್ಯಮಾಪ್ಸ್ಯಸಿ .. 16..

ಸೂತ ಉವಾಚ ..

ಏಕಮಾತ್ರಮಮಾತ್ರಂ ಹಿ ದ್ವಾದಶಾಂತಂ ವ್ಯವಸ್ಥಿತಂ .

ಸ್ಥಿತ್ಯಾಂ ಸ್ಥಾಪ್ಯಾಮೃತೋ ಭೂತ್ವಾ ವ್ರತಂ ಪಾಶುಪತಂ ಚರೇತ್ .. 23..

ಇದಂ ವ್ರತಂ ಪಾಶುಪತಂ ಕರಿಷ್ಯಾಮಿ ಸಮಾಸತಃ .
ಪ್ರಾತರೇವಂ ತು ಸಂಕಲ್ಪ್ಯ ನಿಧಾಯಾಗ್ನಿಂ ಸ್ವಶಾಖಯಾ .. 24..

ಉಪೋಷಿತಃ ಶುಚಿಃ ಸ್ನಾತಃ ಶುಕ್ಲಾಂಬರಧರಃ ಸ್ವಯಂ .

ಶುಕ್ಲಯಜ್ಞೋಪವೀತಶ್ಚ ಶುಕ್ಲಮಾಲ್ಯಾನುಲೇಪನಃ .. 25..
ಜುಹುಯಾದ್ವಿರಜಾಮಂತ್ರೈಃ ಪ್ರಾಣಾಪಾನಾದಿಭಿಸ್ತತಃ .

ಆತ್ಮನ್ಯಗ್ನಿಂ ಸಮಾರೋಪ್ಯ ಯಾತೇ ಅಗ್ನೇತಿ ಮಂತ್ರತಃ .

ವೀರ್ಯಮಗ್ನೇರ್ಯತೋ ಭಸ್ಮ ವೀರ್ಯವಾನ್ಭಸ್ಮಸಂಯುತಃ .
ಭಸ್ಮಸ್ನಾನರತೋ ವಿಪ್ರೋ ಭಸ್ಮಶಾಯೀ ಜಿತೇಂದ್ರಿಯಃ .. 29..
ಸರ್ವಪಾಪವಿನಿರ್ಮುಕ್ತಃ ಶಿವಸಾಯುಜ್ಯಮಾಪ್ನುಯಾತ್ .

ತಸ್ಯೈವಾಸ್ತ್ರಸ್ಯ ಮಾಹಾತ್ಮ್ಯಾತ್ಸಮುದ್ರಂ ಶೋಷಯಿಷ್ಯಸಿ .

ಸಂಹಾರಕಾಲೇ ಜಗತಾಮಸ್ತ್ರಂ ತತ್ಪಾರ್ವತೀಪತೇಃ .. 34..
ತದಲಾಭೇ ದಾನವಾನಾಂ ಜಯಸ್ತವ ಸುದುರ್ಲಭಃ .
ತಸ್ಮಾಲ್ಲಬ್ಧಂ ತದೇವಾಸ್ತ್ರಂ ಶರಣಂಯಾಹಿ ಶಂಕರಂ .. 35..

ಇತಿ ಶ್ರೀಪದ್ಮಪುರಾಣೇ ಉಪರಿಭಾಗೇ ಶಿವಗೀತಾಸೂಪನಿಷತ್ಸು
ಬ್ರಹ್ಮವಿದ್ಯಾಯಾಂಯೋಗಶಾಸ್ತ್ರೇ ಶಿವರಾಘವಸಂವಾದೇ
ವಿರಜಾದೀಕ್ಷಾನಿರೂಪಣಂ ನಾಮ ತೃತೀಯೋಽಧ್ಯಾಯಃ .. 3 ..

ಅಥ ಚತುರ್ಥೋಽಧ್ಯಾಯಃ ..
ಸೂತ ಉವಾಚ ..

ಏವಮುಕ್ತ್ವಾ ಮುನಿಶ್ರೇಷ್ಠ ಗತೇ ತಸ್ಮಿನ್ನಿಜಾಶ್ರಮಂ .

ಅಥ ರಾಮಗಿರೌ ರಾಮಸ್ತಸ್ಮಿನ್ಗೋದಾವರೀತಟೇ .. 1..
ಶಿವಲಿಂಗಂ ಪ್ರತಿಷ್ಠಾಪ್ಯ ಕೃತ್ವಾ ದೀಕ್ಷಾಂ ಯಥಾವಿಧಿ .

ಭೂತಿಭೂಷಿತಸರ್ವಾಂಗೋ ರುದ್ರಾಕ್ಷಾಭರಣೈರ್ಯುತಃ .. 2..
ಅಭಿಷಿಚ್ಯ ಜಲೈಃ ಪುಣ್ಯೈರ್ಗೌತಮೀಸಿಂಧುಸಂಭವೈಃ .
ಅರ್ಚಯಿತ್ವಾ ವನ್ಯಪುಷ್ಪೈಸ್ತದ್ವದ್ವನ್ಯಫಲೈರಪಿ .. 3..

ಭಸ್ಮಚ್ಛನ್ನೋ ಭಸ್ಮಶಾಯೀ ವ್ಯಾಘ್ರಚರ್ಮಾಸನೇ ಸ್ಥಿತಃ .
ನಾಮ್ನಾಂ ಸಹಸ್ರಂ ಪ್ರಜಪನ್ನಕ್ತಂದಿವಮನನ್ಯಧೀಃ .. 4..
ಮಾಸಮೇಕಂ ಫಲಾಹಾರೋ ಮಾಸಂ ಪರ್ಣಾಶನಃ ಸ್ಥಿತಃ .
ಮಾಸಮೇಕಂ ಜಲಾಹಾರೋ ಮಾಸಂ ಚ ಪವನಾಶನಃ .. 5..
ಶಾಂತೋ ದಾಂತಃ ಪ್ರಸನ್ನಾತ್ಮಾ ಧ್ಯಾಯನ್ನೇವಂ ಮಹೇಶ್ವರಂ .

ಹೃತ್ಪಂಕಜೇ ಸಮಾಸೀನಮುಮಾದೇಹಾರ್ಧಧಾರಿಣಂ .. 6..

ಚತುರ್ಭುಜಂ ತ್ರಿನಯನಂ ವಿದ್ಯುತ್ಪಿಂಗಜಟಾಧರಂ .

ಕೋಟಿಸೂರ್ಯಪ್ರತೀಕಾಶಂ ಚಂದ್ರಕೋಟಿಸುಶೀತಲಂ .. 7..

ಸರ್ವಾಭರಣಸಂಯುಕ್ತಂ ನಾಗಯಜ್ಞೋಪವೀತಿನಂ .

ರುದ್ರಬಾಣಾಗ್ನಿಸಂದೀಪ್ತಭ್ರಶ್ಯತ್ತ್ರಿಪುರವಿಭ್ರಮಃ .

ಅವಿಧ್ಯನ್ನಿಶಿತೈರ್ಬಾಣೈರ್ದಿವ್ಯಾಸ್ತ್ರೈರಭಿಮಂತ್ರಿತೈಃ .. 15..

ವರುಣೋ ವಾರುಣಂ ಪ್ರಾದಾದ್ವಾಯವ್ಯಾಸ್ತ್ರಂ ಪ್ರಭಂಜನಃ .
ಕೌಬೇರಂ ಚ ಕುಬೇರೋಽಪಿ ರೌದ್ರಮೀಶಾನ ಏವ ಚ .. 23..

ಸೌರಮಸ್ತ್ರಂ ದದೌ ಸೂರ್ಯಃ ಸೌಮ್ಯಂ ಸೋಮಶ್ಚ ಪಾರ್ವತಂ .

ವಿಶ್ವೇದೇವಾ ದದುಸ್ತಸ್ಮೈ ವಸವೋ ವಾಸವಾಭಿಧಂ .. 24..

ಅಥ ತುಷ್ಟಃ ಪ್ರಣಮ್ಯೇಶಂ ರಾಮೋ ದಶರಥಾತ್ಮಜಃ .
ಪ್ರಾಂಜಲಿಃ ಪ್ರಣತೋ ಭೂತ್ವಾ ಭಕ್ತಿಯುಕ್ತೋ ವ್ಯಜಿಜ್ಞಪತ್ .. 25..

ಶ್ರೀರಾಮಉವಾಚ ..

ಭಗವಾನ್ಮಾನುಷೇಣೈವ ನೋಲ್ಲಂಘ್ಯೋ ಲವಣಾಂಬುಧಿಃ .

ಕಿಷ್ಕಿಂಧಾನಗರೇ ರಾಮ ದೇವಾನಾಮಂಶಸಂಭವಾಃ .. 34..
ವಾನರಾ ಬಹವೋ ಜಾತಾ ದುರ್ಜಯಾ ಬಲವತ್ತರಾಃ .
ಸಾಹಾಯ್ಯಂ ತೇ ಕರಿಷ್ಯಂತಿ ತೈರ್ಬಧ್ವಾ ಚ ಪಯೋನಿಧಿಂ .. 35..

ಅನೇಕಶೈಲಸಂಬದ್ಧೇ ಸೇತೌ ಯಾಂತು ವಲೀಮುಖಾಃ .

ಗ್ರಸೇಽಹಮೇವ ಸಕಲಂ ಜಗದೇತಚ್ಚರಾಚರಂ .

ಅಂಬಯಾ ಸಹಿತೋಽತ್ರೈವ ರಮಸೇ ಪ್ರಮಥೈಃ ಸಹ .. 2..

ತ್ವಂ ಕಥಂ ಪಂಚಭೂತಾದಿ ಜಗದೇತಚ್ಚರಾಚರಂ .

ದೃಶ್ಯಂತೇ ಪಂಚಭೂತಾನಿಯೇ ಚ ಲೋಕಾಶ್ಚತುರ್ದಶ .. 5..

ಸಮುದ್ರಾಃ ಸರಿತೋ ದೇವಾ ರಾಕ್ಷಸಾ ಋಷಯಸ್ತಥಾ .

ಪುರಾ ಬ್ರಹ್ಮಾದಯೋ ದೇವಾ ದ್ರಷ್ಟುಕಾಮಾ ಮಮಾಕೃತಿಂ .. 7..

ಸ್ತುತ್ವಾ ಪ್ರಾಂಜಲಯೋ ದೇವಾ ಮಾಂ ತದಾ ಪುರತಃ ಸ್ಥಿತಾಃ .. 8..
ತಾಂದೃಷ್ಟ್ವಾಥ ಮಯಾ ದೇವಾನ್ ಲೀಲಾಕುಲಿತಚೇತಸಃ .
ತೇಷಾಮಪಹೃತಂ ಜ್ಞಾನಂ ಬ್ರಹ್ಮಾದೀನಾಂ ದಿವೌಕಸಾಂ .. 9..

ಅಥ ತೇಽಪಹೃತಜ್ಞಾನಾ ಮಾಮಾಹುಃ ಕೋ ಭವಾನಿತಿ .

ಅಥಾಬ್ರುವಮಹಂ ದೇವಾನಹಮೇವ ಪುರಾತನಃ .. 10..
ಆಸಂ ಪ್ರಥಮಮೇವಾಹಂ ವರ್ತಾಮಿ ಚ ಸುರೇಶ್ವರಾಃ .
ಭವಿಷ್ಯಾಮಿ ಚ ಲೋಕೇಽಸ್ಮಿನ್ಮತ್ತೋ ನಾನ್ಯಸ್ತಿ ಕಶ್ಚನ .. 11..

ವ್ಯತಿರಿಕ್ತಂ ಚ ಮತ್ತೋಽಸ್ತಿ ನಾನ್ಯತ್ಕಿಂಚಿತ್ಸುರೇಶ್ವರಾಃ .
ನಿತ್ಯೋಽನಿತ್ಯೋಽಹಮನಘೋ ಬ್ರಹ್ಮಣಾಂ ಬ್ರಹ್ಮಣಸ್ಪತಿಃ .. 12..
ದಕ್ಷಿಣಾಂಚ ಉದಂಚೋಽಹಂ ಪ್ರಾಂಚಃ ಪ್ರತ್ಯಂಚ ಏವ ಚ .

ಅಧಶ್ಚೋರ್ಧ್ವಂ ಚ ವಿದಿಶೋ ದಿಶಶ್ಚಾಹಂ ಸುರೇಶ್ವರಾಃ .. 13..
ಸಾವಿತ್ರೀ ಚಾಪಿ ಗಾಯತ್ರೀ ಸ್ತ್ರೀ ಪುಮಾನಪುಮಾನಪಿ .

ತ್ರಿಷ್ಟುಬ್ಜಗತ್ಯನುಷ್ಟುಪ್ ಚ ಪಂಕ್ತಿಶ್ಛಂದಸ್ತ್ರಯೀಮಯಃ .. 14..
ಸತ್ಯೋಽಹಂ ಸರ್ವಗಃ ಶಾಂತಸ್ತ್ರೇತಾಗ್ನಿರ್ಗೌರ್ಯಹಂ ಗುರುಃ .
ಗೌರ್ಯಹಂ ಗಹ್ವರಂ ಚಾಹಂ ದ್ಯೌರಹಂ ಜಗತಾಂ ವಿಭುಃ .. 15..
ಜ್ಯೇಷ್ಠಃ ಸರ್ವಸುರಶ್ರೇಷ್ಠೋ ವರಿಷ್ಠೋಽಹಮಪಾಂಪತಿಃ .
ಆರ್ಯೋಽಹಂ ಭಗವಾನೀಶಸ್ತೇಜೋಽಹಂ ಚಾದಿರಪ್ಯಹಂ .. 16..

ಋಗ್ವೇದೋಽಹಂಯಜುರ್ವೇದಃ ಸಾಮವೇದೋಽಹಮಾತ್ಮಭೂಃ .
ಅಥರ್ವಣಶ್ಚ ಮಂತ್ರೋಽಹಂ ತಥಾ ಚಾಂಗಿರಸೋ ವರಃ .. 17..
ಇತಿಹಾಸಪುರಾಣಾನಿ ಕಲ್ಪೋಽಹಂ ಕಲ್ಪವಾನಹಂ .

ನಾರಾಶಂಸೀ ಚ ಗಾಥಾಹಂ ವಿದ್ಯೋಪನಿಷದೋಽಸ್ಮ್ಯಹಂ .. 18..

ಆಕಾಶೋಽಹಂ ರವಿಃ ಸೋಮೋ ನಕ್ಷತ್ರಾಣಿ ಗ್ರಹಾಸ್ತಥಾ .. 25..

ಅಹಂ ಜಗದ್ಧಿತಂ ದಿವ್ಯಮಕ್ಷರಂ ಸೂಕ್ಷ್ಮಮವ್ಯಯಂ .

ಈಶಾನಮಸ್ಯ ಜಗತಃ ಸ್ವರ್ದೃಶಂ ಚಕ್ಷುರೀಶ್ವರಂ .. 41..

ಈಶಾನಶ್ಚಾಸ್ಮಿ ಜಗತಾಂ ಸರ್ವೇಷಾಮಪಿ ಸರ್ವದಾ .

ಈಶಾನಃ ಸರ್ವವಿದ್ಯಾನಾಂ ಯದೀಶಾನಸ್ತತೋಽಸ್ಮ್ಯಹಂ .. 42..

ಸರ್ವಭಾವಾನ್ನಿರೀಕ್ಷೇಽಹಮಾತ್ಮಜ್ಞಾನಂ ನಿರೀಕ್ಷಯೇ .
ಯೋಗಂ ಚ ಗಮಯೇ ತಸ್ಮಾದ್ಭಗವಾನ್ಮಹತೋ ಮತಃ .. 43..

ಶ್ರೀರಾಮಉವಾಚ ..

